
CONTRATO DE SERVIZOS PARA A IMPARTICIÓN DAS ACTIVIDADES FORMATIVAS PARA 
O PROGRAMA INTEGRADO DE EMPREGO DA MANCOMUNIDADE DO SALNÉS 2022/23, 
EXPEDIENTE TR332A 2022/17. 

TRAMITACIÓN URXENTE. LICITACIÓN ELECTRÓNICA. 
VALOR ESTIMADO DO CONTRATO: 46.482,00 €, IVE EXENTO 
PRESUPOSTO BASE DE LICITACIÓN: 46.482,00 €, IVE EXENTO 
 
 

 
PROVIDENCIA DA PRESIDENCIA 

 
Concedida a esta Mancomunidade pola Dirección Xeral de Formación e Colocación 
unha subvención de 250.000,00 €, cun cofinanciamento de 40.697,68 €, o custo total do 
proxecto é de 290.697,68 € para a posta en práctica de Programas Integrados de 
Emprego de Galicia durante os anos 2022 e 2023, ao abeiro da Orde 4 de maio de 2022. 
Visto que, o Programa de Emprego xustifícase coa inserción de demandantes por 
colectivo no mundo laboral, tales como: persoas desempregadas con discapacidade; 
mulleres vítimas de violencia de xénero; menores de 30 anos con baixa cualificación; 
menores de 30 anos cualificadas; desempregadas perceptoras de prestacións, 
subsidios por desemprego; beneficiarias da axuda do programa de recualificación 
profesional, mulleres desempregadas e persoas desempregadas de longa duración. 
Vista a necesidade de levar a cabo a contratación do servizo consistente na realización 
de cursos de formación no ámbito de Programas Integrados de Emprego de Galicia 
durante os anos 2022/23. 
Por todo iso, DISPOÑO:  

PRIMEIRO.-  
Ordenar a incoación de expediente de contratación dos servizos, por procedemento 
aberto simplificado, para a impartición das actividades formativas para o Programa 
Integrado de Emprego da Mancomunidade do Salnés 2022/23. 

SEGUNDO.-  
Que a intervención emita un informe sobre a porcentaxe que supón a contratación en 
relación cos recursos ordinarios do orzamento vixente para os efectos de determinar o 
órgano competente para contratar, así como a aplicación orzamentaria. 

TERCEIRO.- 
Que a secretaría emita un informe sobre a lexislación aplicable e sobre o procedemento 
que hai que seguir, así como a redacción do Prego de Prescricións Técnicas (PPT) e do 
Prego de Cláusulas Administrativas Particulares (PCAP). 

Á vista das características e do importe do contrato proponse a adxudicación mediante 
procedemento aberto simplificado de servizos, de conformidade co previsto nos artigos 
159 e seguintes da Lei 9/2017, do 8 de novembro, de Contratos do Sector Público, pola 
que se traspoñen ao ordenamento xurídico español as Directivas do Parlamento 
Europeo e do Consello 2014/23/UE e 2014/24/UE, do 26 de febreiro de 2014. 

Cambados, á data da sinatura electrónica. 

A PRESIDENTA, 
Marta Giráldez Barral. 

